
Breaking News

	
झूलेलाल जयंती के उपलक्ष्य में हुई कुकिंग प्रतियोगिता

	
चैत नवरात्रि का पहला दिन….  मुराद पूरी होने पर बंजारों ने कराया मंदिर का निर्माण

	
बिछ गई बर्फ की चादर…

	
हरदा-बैतूल लोकसभा चुनाव स्थगित

	
धार, खरगोन और मुरैना सीट पर कांग्रेस का फोकस, राहुल गांधी की होंगी जनसभाएं

	
गर्मी शुरू होते ही इंदौर में गहराने लगा जल संकट, 300 से अधिक हुई टैंकर की संख्या

	
क्रिश्चियन मिशनरी को नहीं मिली धर्मसभा की अनुमति, हाई कोर्ट ने खारिज की याचिका

	
नशे की पुड़िया बनाकर बेचते थे, मादक पदार्थ तस्कर गिरोह के चार बदमाश गिरफ्तार

	
इंदौर के राजवाड़ा पर दिया सूर्य को अर्घ्य, कई संत भी हुए शामिल

	
दूसरे चरण के 7 लोकसभा क्षेत्र में 88 अभ्यर्थी चुनाव मैदान में

 Home/हरदा/यात्री बसों के फ्रंट कांच पर ना तो परमिट और ना ही फिटनेस का प्रमाण

हरदा
यात्री बसों के फ्रंट कांच पर ना तो परमिट और ना ही फिटनेस का प्रमाण

विभिन्न रूटों पर करीब डेढ़ सौ बसों का संचालन

एक चौथाई बसें निर्धारित मापदंडो पर सटीक नही



मुख्यालय से इन्दौर, खंडवा और बैतूल-नागपुर समेत अन्य रूटों पर चलने वाली यात्री बसों के ऑपरेटर शासन द्वारा तय मापदंडों पर खरा उतरने में गुरेज करते हैं। जबकि जिला प्रशासन की अगुवाई में कई दफा मीटिंगों का दौर हुआ, वहीं नियमों का पाठ पढ़ाने के साथ ही उनके पालन की उम्मीद जताई जाती रही। परंतु हर बार कमियां उजागर हुई हैं। वहीं दूसरी ओर मौसमी कार्रवाई के मध्य सड़कों पर परिवहन नियमों का उल्लंघन व मनमानियों का सिलसिला बदस्तूर जारी रहता है। इस बीच यात्रियों को तय सुविधाओं से मोहताज रहना पड़ता है।











अनोखा तीर, हरदा। जिले में परिवहन विभाग की सुस्त कार्यप्रणाली के चलते यात्री बसों के साथ ही हेवी वाहनों की मनमानी थमने का नाम नही ले रही है। जबकि मुख्यालय से इन्दौर, खंडवा, होशंगबाद, सिहोर और बैतूल-नागपुर से सीधे कनेक्टिविटी है। जागरूक नागरिकों के मुताबिक एहतियातन हरदा में परिवहन नियमों की पाठशाला नितांत आवश्यक है, ताकि बेलगाम वाहनों के साथ साथ नियमों की अनदेखी करने वालों को पाठ पढ़ाया जा सके। परंतु , विडंबना ही कहेंगे जो यहां रूटीन कार्रवाई पर फोकस रहता है। इन सबके बीच आमजन को रियायत दर पर यात्रा, यात्री बसों में सुविधाओं का विस्तार तथा सारे यात्री वाहन मापदंड पर खरे हैं या नही ? इसकी सघन जांच जरूरी है। उन्होंनें यह भी कहा कि बीतें एक दशक पर रोशनी डाले तो जनता के मुखर होने पर हर बार प्रशासन को संज्ञान लेना पड़ा, तब कहीं परिवहन अमले की मौजूदगी का आभास हुआ है। खासकर प्रमुख तीज-त्यौहार समेत अन्य विशेष अवसर तथा दुर्घटनाओं के बाद देखने को मिलेगा। उसके बाद फिर से सारी व्यवस्था पुराने ढर्रे पर लौट जाती है, जो अगले अभियान तक बदस्तूर जारी रहता है। इन्हीं मनमानियों के मध्य लोगों को असुविधाओं के बीच सफर करना पड़ता है। यह भी उल्लेखनीय है कि यात्री बसों के ऑपरेटर खुद आगे आकर नियमों को आत्मसात नही करते हैं। इस राह में क्या अड़चन हैं ? यह संबंधित ऑपरेटर व परिवहन अमला ही जाने। क्योंकि, बार-बार नियमों का पाठ पढ़ाने के बावजूद उन पर अमल नही होना विचारणीय है। हालांकि, हर एक बस ऑपरेटर ऐसा नही करता है। बता दें कि मुख्यालय से दिनभर में सभी बड़े-छोटे रूटों पर करीब डेढ़ सौ बसों का आना-जाना होता।

फर्राटे भर रही कंडम बसें

प्राप्त जानकारी के अनुसार यात्री बसों के बीच कई कंडम बसें भी फर्राटे भर रही हैं। खासकर हरदा से छोटे रूटों पर चलने वाली बसों की हालत खराब है। बावजूद उन्हें सड़क पर दौड़ाया जा रहा है। जबकि ऐसी बसों का सड़क पर भर्राटे भरना दुर्घटना की संभावनाओं को बल देते हैं। जिनकी जांच कर फिटनेस हित अन्य मापदंडों की जांच आवश्यक है।

फ्रंट पर दस्तावेज नगण्य  

यह भी देखने को मिलेगा कि बसों में विंड स्क्रीन पर फिटनेस और परमिट की प्रतिलिपि नहीं लगाते हैं। हालांकि बड़े रूट की बसें यह दस्तावेज साथ रखते हैं। परंतु समय आने पर उन्हें प्रस्तुत करते हैं। जबकि नियमानुसार इन दोनों दस्तावेज के साथ किराया सूची भी चस्पा की जानी चाहिए। ताकि यात्रियों को निर्धारित किराए की जानकारी रहे। लेकिन, ये सब नदारद रहता है।



यात्री से ज्यादा लगेज पर जोर  

यहां बताना होगा कि इन दिनों यात्री बसों का फोकस यात्रियों से ज्यादा लगेज पर रहता है। क्योंकि, इससे बस ऑपरेटर एक तीर से दो निशाने लगाता है। परंतु क्षमता की दृष्टि से देखें तो यह नियमों के विपरीत है। वहीं बस में सवार यात्रियों की जान से खिलवाड़ के समान है। क्योंकि क्षमता से अधिक या यूं कहें कि दो तरह की लोड़ के कारण बस अनियंत्रित होने की आशंकाओं को बल मिलता है। जबकि, इसी मामले में जानकारों के मुताबिक ऐसी स्थिति में मालवाहक वाहन के नियमों का पालन आवश्यक है। लेकिन इन सब बातों को दरकिनार कर अपने मंसूबो को अंजाम दिया जा रहा है। खासकर नाईट में चलने वाली गाड़ियों में लगेज की क्षमता को मापने की दरकार है।

यह नियम जरूरी

– निर्धारित दर पर किराया वसूली

– बस में परमिट, फिटनेस, किराया सूची

– ड्रायवर-कंडक्टर ड्रेसकोड का पालन करें

– आगजनी से निपटने अग्निशमक यंत्र

– इमरजेंसी के लिए आपात खिड़की

– फर्स्ट एड बाक्स की अनिवार्यता

यह बेहद जरूरी

– आपात खिड़की नियमित खोलें व बंद करेंं

– स्टॉप अग्निशमक यंत्र का इस्तेमाल सीखें

– रूट की किराया सूची लगाएं जो सबको दिखे

Share this:
	Click to share on Facebook (Opens in new window)
	Click to share on WhatsApp (Opens in new window)
	More
	

	Click to print (Opens in new window)
	Click to email a link to a friend (Opens in new window)
	Click to share on Telegram (Opens in new window)
	






Like this:
Like Loading...















[image: Photo of अनोखा तीर]

अनोखा तीर


Send an email

December 26, 20230 31  3 minutes read 





 Facebook


 Twitter


 WhatsApp
 














 Share



 Facebook


 Twitter


 LinkedIn


 Tumblr


 Pinterest


 Reddit


 VKontakte


 Odnoklassniki


 Pocket


 Share via Email


 Print
 










With Product You Purchase

Subscribe to our mailing list to get the new updates!

Lorem ipsum dolor sit amet, consectetur.
 





Enter your Email address



































पूर्व प्रधानमंत्री की जयंती पर मरीजों को बांटे कंबल















जिले में गोवंश की निर्मम हत्या के मामले में आरोपितों के मकान पर चला बुलडोजर

